
TENIMUS PRESSE ... 

Est totu cambiadu 
in cust'alenu curzu de sa vida. 
Nemmancu su beranu paret issu: 
non dat pius signales 
de sos suos colores de incantu: 
quasi ch'est isparidu 
su balsamicu nuscu 'e sos fiores; 
e non s' 'idet pius 
su nostalgicu arrivu 
de sas amigas rundineddas mias. 

Solu unu 'entu siccu 
mi sulat e fastizat, 
attuddindemi tota sa carena 
cun libidos cartgnos de tristura. 

Torra ancora beranu 
cun cantos d'amistade, 
faghe intender sa dulche ninna nanna 

chi cantat sa marna a su fizu, 
astrintu fort'a sinu 
cun sos brazzos che cadenas d'amore. 
Totu est isparinde: 
ca presse tenimus d'arrivare, 

olvidende sos passos de su tempus 
in chilca 'e cuntentare 
s'ingurda brama de s'anima tzega. 

Torra beranu torra 
cun signales de vida, 
e porri dae nou 
sos licanzos sapores de s'ispera. 

ROSA 'E LAMPADAS 

Su 'entu tramuntanu 
tue seduis 
in jambu 'e no t'iscarpire 
li das ruffiana intesa 
e cando iscutta solu 
'e mè t'impignas 
dubiu m'enit 
d'aer serzente sa zertesa .. . 
Calarighe espressidu 'e bellesa 
tue amas piùs su tempus 
padronu 'e tou apparessire 
'eo ateru calighe sò 
s'urtimu 
'e tritzios appartados 

da-e una tua sillaba consumados. 
Rosa 'e lampadas 
solu su sole est eternu 
e cando su tempus 
immortale e indiferente 
ti mutat s'ambradu aspettu 
ti ritirat sa gloria ... 
It'est 
unu diamante chena lughe? 
Indechida galanza 'e carvone. 

ROSA DI GIUGNO 

Giampaolo Masala 

Il vento di tramontana! tu seduci I in cambio di non scaifìrti I gli dai ruffiana 
intesa I e quando per un momento solo I di me t'impegni I dubbio mi viene I 
d'aver difronte la certezza ... I Spinosa espressione di bellezza I ami di più U 
tempo I padrone del tuo figurare I io un altro calice sono I l'ultimo I dei cocci 
appartati I da una tua sillaba consumati. I Rosa di giugno I solo U sole è eterno 
I e quando U tempo I immortale e indffferente I ti muta l'ambrato aspetto I ti 
ritira la gloria... I Cosa è I un diamante senza luce? I Inelegante minerale di 
carbone. 

